Зварот Міклаша Харасці да Трэцяга Беларускага праваабарончага форума 
Дарагія сябры правоў чалавека і Беларусі (што адно і тое ж):

Я вітаю вас ад усяго сэрца. Ваша праца мае вырашальнае значэнне для рэалізацыі надзеі на годнасць, свабоду і роўнасць для ўсіх людзей, не толькі ў Беларусі, але і ва ўсёй Еўропе, і ў свеце.
Арганізацыі, што працуюць на правы чалавека, і іх сябры з'яўляюцца лепшымі прыкладамі грамадзянскага патрыятызму ва ўсім свеце. У любой кропцы свету іх праца не з'яўляецца простай і не пазбаўлена цяжкасцяў. Але гэта асабліва праўдзіва ў краінах, да якіх на дадзены момант, на жаль, адносіцца і Беларусь, дзе іх праца штучна ускладненая сістэмай абмежаванняў, а часам і вымагае вялікіх ахвяр праз рэпрэсіі ды жорсткае і бесчалавечнае абыходжанне з ахвярамі рэпрэсій.
Беларусь з'яўляецца жывым прыкладам таго, што уладаранне законам не роўнае з уладай закона. Самыя адданыя і найбольш патрыятычныя грамадзяне трапляюць у вельмі складаныя сітуацыі, калі мэта існуючых законаў звесці абяцанні канстытуцыі да пустых словаў, пазбавіць грамадзян шэрагу важных свабод, а таксама пазбавіць іх сродкаў прававой абароны ад недахопаў законаў і ўстаноў. Узнікае сітуацыя, калі гэтыя грамадзяне могуць і павінны знайсці падтрымку сваёй справе ў міжнародных стандартах, пад якімі іх краіна падпісалася, і ў міжнародных установах, у якіх іх краіна з'яўляецца афіцыйным членам. Крыміналізацыя такой міжнароднай падтрымкі з'яўляецца парушэннем правоў чалавека і чалавечай прыстойнасці.  Грамадзянская супольнасць - самая важная аснова усіх дэмакратый - мае права і мусіць мець магчымасць шукаць і прымаць салідарнасць і фактычную падтрымку з боку сусветнай супольнасці, паколькі правы чалавека з'яўляюцца агульнымі для кожнай асобы на зямлі.
У гэтым кароткім звароце я мог бы доўга спыняцца на дэталях недахопаў у ажыццяўленні правоў чалавека ў Вашай краіне. Але вы лепш за ўсіх дасведчаны ў гэтым, таму няма патрэбы да такой асветы. Застаецца выказаць маю шчырую падзяку за Вашу падтрымку маёй працы, працы Арганізацыі Аб'яднаных Нацый. На жаль, урад Беларусі па-ранейшаму не разумее, што поўнае супрацоўніцтва з міжнароднай супольнасцю па пытанню ўсталяваных недахопаў у сферы правоў чалавека ёсць у інтарэсах і урада, і грамадзянскай супольнасці. Гэта не шкодзіць годнасці урада - наадварот, гэта прыносіць прызнанне, замест ізаляцыі. У гэтай сітуацыі Ваша дапамога справе, ваша надзвычай важнае устанаўленне фактаў, дакументацыя і актывізм - гэта надзея і гарантыя таго, што, як мы спадзяёмся, рана ці позна ўрад далучыцца да гэтай працы.

Я жадаю Вам вялікіх поспехаў, паколькі Ваш поспех будзе поспехам Беларусі, міжнароднай супольнасці, і кожнага чалавека ў свеце.

Міклаш Харасці

